
	క.	
దారిన నేతెంచిన శై

లారిం గని యక్షచరణయతి దృగ్జాంతా

గారకతతి రాలఁ దృణా

కారక్రియఁ దెరల జలదగర్జలచేతన్.

	ఉ.	
 ఏ నిఁటలేని చెంగట నహీనతరక్రియచేత నేఁగి నా

చాన నహల్య జేరి యతిసాహసశక్తి ననంగకేళికిన్

గాన నడంచినట్టి కతనం గడ నీ కిక లింగహానియై

గ్లానియు నింక రాదె యన గ్రచ్చఱ జారె దిశల్ చలించగన్.

	వ.	
అంత నక్షచరణ జటి యతినిం గాంచి.

	చ.	
అలజడి చెందనేలఁ ద్రిదశాలయనాయక! నాహృదంతర

స్థలి దయ సంఘటిల్లె దినచర్యల నీ కిక కార్యసిద్ధి కాఁ

గలదని యాడి దాటి చని గ్రచ్చఱఁ జెంగట నిల్చినట్టియా

జలజదళాయతాక్షిఁ గని చండతరాగ్రహదృష్టి దేరఁగన్.

	క.	
చానా! హృత్ స్థలిఁ దలఁచగ

రానినడక నడిచితే యరాళగతి నర

దశరథరాజనందన చరిత్ర

ణ్యానన్ కఠినశిలాకృతి

చే నిలకడ సేయరాదె శీఘ్రత ననినన్.

	క.	
తనచెంగట జడచారిం

గని యార్తిం జడిసి యతనికాళ్ల కెఱఁగ న

ల్లన హృదయస్థలి జనియిం

చినదయచే నాయహల్య జేరిక నాడెన్.



	 46







	చ.	
నళినదళాయతాక్షి! యెదనాటిన చండతరార్తి రేచఁగా

గలఁగగనేల దాశరథి కార్యహితస్థితి నిట్టిదారి రాఁ

గలఁ డదిగానఁ దచ్చరణఘర్షణలీల ఘటిల్ల నాటితీ

రలరఁగ దాల్చె న న్నెరసి యర్థిఁ జరించఁగరాదె లెస్సగన్.



	 47







	వ.	
అనినంత.

		 ఈ పేజీలో చివరి మార్పు 27 జనవరి 2023న 00:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

